
GOUVENE CUOMO ANONSE INOGIRASYON YON SANT KOMANN NIMERIK POU
KONTWOLE FONKSYONMAN SANTRAL ELEKTRIK NYPA A, ANKOURAJE
INOVASYON NAN ENEJI, EPI AMELYORE EFIKASITE OPERASYON YO

Sant sa a se déenye egzanp envestisman Gouvene Cuomo nan teknoloji ak
inovasyon eneji pwop epi li vanse bi eta a pou NYPA vin premye
sevis piblik nimerik nét nan nasyon an

NYPA ak GE ap kolabore nan sevi avek analiz prediktif pou amelyore pefomans
sistem nan epi redui kou fonksyonman yo gras a previzyon ak rezolisyon
pwo-aktif pwoblem potansyél nan enstalasyon pwodiksyon
ak transmisyon yo

Jodi a, Gouvéné Andrew M. Cuomo te anonse ouveéti yon nouvo sant nimerize dénye kri
pou kontwol ak dyagnostik ekipman kouran nan syéj sosyal Otorite Kouran New York la
(New York Power Authority, NYPA) nan White Plains. Inisyativ sa a se yon etap
enpotan nan estrateji Refom Vizyon Eneéji (Reforming the Energy Vision) Gouvéné a
pou bati yon sistem engji ki pi pwop, pi rezistan ak bon mache epi li fé pati envestisman
Gouvéneé a nan teknoloji ak inovasyon eneji pwop. Nouvo Sant Operasyon Entelijan
Entegre a (Integrated Smart Operations Center), ke yo rele iSOC, pral analize
pefomans ekipman pwodiksyon kouran NYPA yo ak rezo liy transmisyon li genyen nan
tout eta a pou idantifye pwobleém anvan yo rive pou eseye anpeche enteripsyon sevis
potansyel epi redui kou reparasyon ak ranplasman yo. Nouvo sant la vanse bi eta a tou
pou li vini premye sévis kouran piblik nimerik net nan Etazini.

“Avek ouveéti sant dénye kri sa a, n ap modeénize sistém engji eta nou an epi kreye yon
rezo elektrik ki pi rezistan, efikas ak fleksib k ap ede devlope ekonomi eneji pwop nou
an”, Gouvéené Cuomo te deklare. “Sant sa a kenbe New York nan tét inovasyon
pandan | ap mennen nasyon an nan lit kont chanjman klima a gras a envestisman
konsekan nan teknoloji ené&ji pwop, epi konsa ede garanti yon avni pi ekolojik pou tout
moun.”

Sant denye kri a, sevi avek lojisyel analiz prediktif GE Digital la pou prevwa epi anpeche
pan ekipman ak gwo blakawout nan 16 santral elektrik NYPA yo ak nan plis pase 2,250
kilomeét sikwi liy transmisyon. NYPA pral sévi avek lojisyel GE a pou kontwole plizye
aspe operasyon pwodiksyon ak transmisyon li yo. NYPA ap planifye entegre lot
kapasite kontwol sou platfom aplikasyon Predix GE a nan lavni, tankou paregzanp



operasyon dijans, sekirite anliy, sekirite fizik, fonksyonman rezo, tekonoloji enfomasyon
ak analiz done.

Kontwol anliy santral elektrik yo, pos elektrik yo ak liy kouran yo pral ogmante efikasite
ak pwodiktivite santral la, redwi tan endisponibilite ki pa planifye, bese kou mentnans yo
epi minimize ris operasyonel yo. Teknoloji a pral ede NYPA kontinye fé pwogre tou nan
respe Estanda Enéji Pwop (Clean Energy Standard) Gouvéneé a, ki egzije pou mwatye
tout kouran nan New York soti nan sous renouvlab epi pou degajman gas k ap chofe
late yo redui pa 40 pousan disi 2030.

Richard L. Kauffman, Prezidan Engji ak Finans (Energy and Finance) Eta New
York la te di, “Séevis piblik yo dwe antre yon fason pi agresif nan laj nimerik la si pou
nou bati yon rezo ki pi bon mache, rezistan epi ki bay mwens degajman. Menm jan anpil
ak sa li te fe kom pyonye nan komansman deviopman idwo-elektrisite a gran echel la,
NYPA ap bay leton pou li vin premye sévis piblik nimerik nét nan nasyon an”.

“Jodi a se yon jou makan pou NYPA ak yon jou istorik pou sistéem enegji Eta New York
la”, John R. Koelmel, Prezidan, Konséy Administrayon NYPA a, te deklare. “Sant
operasyon kouran nimerik sa a pral ede NYPA pran desizyon jesyon ekipman optimal,
ekonomik nan santral pwodiksyon kouran li yo ki pral amelyore péfomans, bese kou
fonksyonman yo, epi ede redui degajman kabon toupatou nan eta a gras a enstalasyon
pwodiksyon ak transmisyon pi efikas.”

“‘Deplwaman teknoloji avanse sa yo make yon etap enpotan nan efd NYPA a pou li vin
premye sevis piblik nimerik nan nasyon an, entegralman, epi yo tabli yon nouvo estanda
pou jesyon ekipman sevis piblik yo”, Gil C. Quiniones, Prezidan ak Direkte Egzekitif
Jeneral NYPA yo, te deklare. “Le nou sevi avék analiz done avanse pou kontwole tout
ekipman nou yo an menm tan, nou kapab kontinye ofri kouran bon mache ak fyab epi
an menm tan pran desizyon entelijan ak efikas sou fonksydonman nou an tan reyel.”

“Nou bat bravo pou gwo pa sa a NYPA fe, paske Otorite a pran devan nan
transfomasyon nimerik nan endistri kouran ak sevis piblik la. Kolaborasyon nou an
kapab sévi kom egzanp pou jan solisyon dijital GE yo fét sou mezi pou endistri, epi
ogmante efikasite ak pwodiktivite nan kek nan operasyon ki pi konpléks yo”, Bill Ruh,
Direkte Egzekitif Jeneral GE Digital ak Direkté Estrateji Nimerik GE, te deklare.
“Gras a yon apwoch konplétman entegre a done masif (Big Data) ak analiz, solisyon
lojisyel nou yo tankou Asset Performance Management ap ede oganizasyon tankou
NYPA fe konpreyansyon vin tounen aksyon epi fe kouran vin bon mache, efikas,
aksesib epi dirab.”

NYPA te komanse sevi avek sistém nan pou kontwole santral elektrik 500 megawatt li a
nan Queens an desanm 2016 epi kounye a li laji itilizasyon li pou kontwole tout ekipman
pwodiksyon ak transmisyon li yo. Yo rekolte done gras a plis pase 24,000 detekté ki
deplwaye yon fason estratejik anndan ekipman an epi ke yo analize pou siy vyeyisman
nomal. Done enpotan yo afiche an tan reyel sou yo mi videyo 81 pye, kote plis pase yon
douzen ekran done atire atansyon sou gwo devyasyon. Enjenyé NYPA yo kapab
rapidman okipe pwoblem potansyel yo avek direkté operasyon yo nan santral la.



Nan espas nimerik net 25,000 pye kare a ap gen Jesyoné Enéji New York (New York
Energy Manager, NYEM) NYPA a tou epi Laboratwa Inovasyon Rezo Avanse pou Eneji
lia (Advanced Grid Innovation Laboratory for Energy, AGlLeacc), ki sevi avek analiz
“‘done masif” (Big Data) pou fé similasyon, deviopman, deplwaman ak entegrasyon
nouvo jenerasyon rezo elektrik la, epi pi byen plase Eta New York kom lide nan rechéch
sou rezo elektrik la.

Analiz prediktif deja ede NYPA okipe ti pwoblem ki te kapab dejenere an pwoblem pi
grav si yo pa t dyagnostike epi okipe yo boné. Nan lavni, iISOC la pral ede anpeche
ekipman kouran yo fémen pou reparasyon oswa ranplasman, sa ki t ap koute anpil
lajan.

Sant sante ekipman an enpotan anpil tou nan ede NYPA atenn bi plan estratejik 2020 li
an ki se amelyore efikasite ak bon fonksyonman enstalasyon li yo epi an menm tan fe
yo pi ekonomik.

Yon espas nimerik favorize kolaborasyon ak inovasyon

Inogirasyon jodi a te gen ladan tou yon prezantasyon sou kijan inisyativ AGlLe NYPA a
favorize kolaborasyon avek monn inivesite a, gouvenman an ak sekte prive a nan
travay sou rechéch komen ak elaborasyon teknoloji rezo entelijan. Quiniones ak
pésonel NYPA a te eksplike tou kijan Jesyone Enéji New York la, ki nan espas nimerik
la epitou nan Albany, sevi avék analiz done avanse pou bay plizyé milye bilding leta
enfomasyon sou itilizasyon enéjetik yo pou ede yo ogmante efikasite epi fé ekonomi.

iISOC reyini plizyé depatman NYPA nan yon espas kolaborasyon yo pataje fizikman ki
gen pou objektif enspire kreyativite, solisyon pwoblém ak patenarya. Espas la gen ladan
sant operasyon dijans NYPA a tou, ekip estrateji a, ak biwo rechech, devliopman
teknoloji ak inovasyon yo. Anplis de sa, yon espas travay ouve “Zon Inovasyon”
ankouraje enjenye yo, lidé pwogram ak pwojé yo, ak kliyan yo pou yo kolabore sou
nouvo ide epi elabore nouvo solisyon ak aplikasyon.

Pou plis enfomasyon, epitou foto espas la ak videyo, al sou paj web Sant Operasyon
Entelijan Entegre NYPA a. Pou w jwenn plis enfomasyon sou Refom Vizyon Eneji a,

ansanm ak envestisman 5 milya dola Gouvéne a fé nan teknoloji ak inovasyon enéji

pwop la yo, tanpri vizite www.ny.gov/REVANY epi swiv nou sou @Rev4NY.

HiH

W’ap jwenn 16t nouveél ki disponib sou sitwéb www.governor.ny.gov
Eta New York | Chanm Ekzekitif | press.office@exec.ny.gov | 518.474.8418



http://www.nypa.gov/isoc
http://www.nypa.gov/isoc
http://www.ny.gov/REV4NY
https://twitter.com/Rev4NY
http://www.governor.ny.gov/
mailto:press.office@exec.ny.gov

